
Xalqaro miqyosidagi ilmiy-texnik anjuman materiallarida zamonaviy kompyuter 

ilmlari va muhandislik texnologiyalari sohasidagi innovatsion tadqiqotlar aks etgan.   
Globallashuv sharoitida davlatimizni yanada barqaror va jadal sur’atlar bilan 

rivojlantirish boʻyicha amalga oshirilayotgan islohotlar samarasini yaxshilash sohasidagi 
ilmiy-tadqiqot ishlariga alohida e’tibor qaratilgan. Zero iqtisodiyotning, ijtimoiy 
sohalarni qamrab olgan modernizatsiya jarayonlari, hayotning barcha sohalarini 
liberallashtirishni talab qilmoqda. 

Ushbu ilmiy ma’ruza tezislari toʻplamida mamlakatimiz va xorijlik turli 
yoʻnalishlarda faoliyat olib borayotgan mutaxassislar, olimlar, professor-oʻqituvchilar, 
ilmiy tadqiqot institutlari va markazlarining ilmiy xodimlari, tadqiqotchilari, magistr va 
talabalarning ilmiy-tadqiqot ishlari natijalari mujassamlashgan. 

Mazkur toʻplamga kiritilgan ma’ruza tezislarining mazmuni, undagi statistik 

ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 
keltirilgan takliflarga mualliflarning oʻzlari mas’uldirlar. 

Annotasiya. Maqolada shaxs fenomeni SI nuqtai nazaridan tahlil qilinadi. 
Shu asosda muallif inson faoliyati omillarini koʻrib chiqadi. Uning fikricha, bu 
jarayon uzluksiz jarayon boʻlib, uning transformasiyasi “7 ta I” formulasi orqali 
ifodalanadi. Maqolada ushbu modelning asosiy yoʻnalishlari ochib beriladi. Shaxs 
faoliyatining amalga oshishi instinkt, impuls, intensiya, qiziqish, intuisiya, ideal va 
intellekt kabi omillarni tahlil qilish orqali koʻrib chiqiladi. Muallif bunda intellektni 
shaxs faoliyatining universal bosqichi sifatida baholaydi va SI va shaxs fajliyati 
uyg’uligiga erishish omillari masalalariga to’xtaladi. 

 Kalit soʻzlar: inson fenomeni, shaxs avtonomiyasi, instinkt, impuls, 
intensiya, interes, intuisiya, ideal, intellekt, suniy intellekt 

   Malumri, shaxs faoliyati T.Parsons (shaxs bajaradigan rollar, jamiyatdagi 
ijtimoiy pozisiya), J.Xomans (ijtimoiy ayirboshlashda ijtimoiy muhit va 
qadriyatlar), J.G.Mid (individlararo oʻzaro harakatlar, xususan boshqa subektlar 
holatini baholash va moslash), Ch.Kuli (shaxsning oʻzini anglashi, bunda aqlning 
muhim oʻrni, inson ongida individuallik va ijtimoiylikning sintezlashuvi), R.Merton 
(individning jamiyat talablariga nisbatan xatti-harakat va xulq-atvor reaksiyalari 

tiplari), M.Veber (anglangan va kutishga asoslangan munosabatlarijtimoiy harakat) 
va boshqa mutafakkirlar qarashlariga tahlil qilingan [1].  

Inson faoliyatining quyidagi omillari muhimdir. Quyida ularni qarab 
chiqamiz.   

1) Instinkt (lot. instinctus - “turtki”) - murakkab nasliy vositalangan xulq-
atvor va xatti-harakat aktlari majmuasidir. Bu tugʻma xatti-harakatlarning eng 
rivojlangan shakli hamdir. U asosiy biologik ehtiyojlarni qondirishga qaratilganligi 
bois, ichki va tashqi tasirlarga javob tarzida paydo boʻladi [3, 231].  

Insonlar va jamiyatga nisbatan instinkt atamasini tadbiq etish masalasi 
haligacha bahs mavzui boʻlib kelmoqda. Hatto insonda instinkt mavjudligining oʻzi 
koʻplab insonshunoslik fanlari, xususan psixologiya va sosiologiyada ziddiyatli 
konsepsiya deb qaraladi.  

Impuls (lot. impulsus - “zarba, turtki, qoʻzgʻatish”) tushunchasi tabiiy 
fanlarda, xususan fizikada jismning mexanik harakat yoʻnalishini anglatgan holda, 
ijtimoiy fanlarda u dastlabki tasir manosini bildiradi. Xususan, psixologiyada u 
shaxsning fikrdan oldin yuzaga keladigan xulq-atvori va xatti-harakatini, yani 
nagohoniy faoliyatni ifodalaydi. 

Sosiologiyada impuls tashqi tasir yoki turtki natijasida sodir boʻladigan tez va 
nazoratsiz harakat ifodasi boʻlib, alohida odam yoki biror bir guruhning tashqi omil 
bilan vositalangan tasirlanishi oqibatidir. Shu manoda u koʻpincha instinktlar, 
tuygʻular natijasida ham yuz beradi deb qaraladi. Bunda u ikki tomonlama - ichki va 
tashqi tasir natijasi bilan vositalanadi.  

Impulsning sosiologik mazmuni uning oqibati bilan oʻlchanadi. Gap 
shundaki, impulsiv yuzaga kelgan harakat odamlarning tanlovi va qarorlariga, 
ularning tashqi ijtimoiy reallikka tasir koʻrsatuvchi omilga aylanishi mumkin. 
Natijada u ijtimoiy jarayonlarga, odamlarning oʻzaro harakatlari va xulq-atvori, 
xatti-harakatiga ham olib keladi.  

Yuqoridagilar asosida, ijtimoiy impuls hodisasiga tarif keltirish mumkin. 
Ijtimoiy impuls - bu lahzalik nazoratsiz harakat boʻlib, u odamlar oʻzaro 
munosabatlariga va hatto ijtimoiy jarayonlarga salbiy yoki ijobiy tasir koʻrsatuvchi 
xulq-atvordir [9].      

Manfaat (lot. inter esse - “ichida boʻlmoq”) - inson faoliyatining muhim 
qirrasi. Bunda faoliyatning ehtiyojlar, maqsadlar va motivlar bilan bogʻliq tomonlari 
birinchi planga chiqadi. Manfaat aynan faol yoʻnalganlikni ifodalashi bois, ehtiyoj 
orqali aniqlik kasb etadi. Aytish mumkinki, manfaat - bu toʻliq anglangan ehtiyojdir. 

Manfaat inson xulq-atvoridan tortib xatti-harakatigacha, umuman toʻla 
qamrovli faoliyatidagi muhim poydevor boʻlib, uni faollikka, oʻrganishga, ijod 
qilishga va takomillashishga undaydi. U insonning butun hayoti davomida 
hamrohlik qilishi bois, uning oʻzini oʻzi baholashi, rivojlantirishi va intilishini 
boshqaradi. Nihoyat, manfaat shaxsning jamiyatdagi oʻrni, maqomi va pozisiyasini 
aniqlash, belgilash va yaxshilashga xizmat qiladi.  

Sosiologiyada manfaat ijtimoiy ehtiyojlar bilan bogʻliq ijtimoiy 
munosabatlar, avvalo muayyan ijtimoiy guruhlarning iqtisodiy holatini aks ettiradi. 
Avvalo bunda ijtimoiy subekt, yani alohida insondan tortib ijtimoiy guruhlar, 

tashkilotlar va sosiumgacha boʻlgan darajalarda ehtiyojli maqsadlar namoyon 
boʻladi. Bu oʻrinda A.Maslouning mashhur ehtiyojlar piramidasini eslash kifoya 
qiladi.  

Ijtimoiy manfaat tushunchasi ham shaxs atrofida aylanadi, desak mubolagʻa 
boʻlmaydi. Gap shundaki, inson bir tomondan u yoki bu ijtimoiy guruhga 
mansubligidan, ikkinchidan oʻz ijtimoiy mavqeidan kelib chiqib ehtiyojlarini 
qanoatlantirishga, oʻz mavqeini yaxshilashga, xavfsizligini taminlashga, oʻzi uchun 
qulay va yoqimli ijtimoiy vaziyatni yaratishga, odamlar orasida oʻz oʻrni va 
mavqeiga ega boʻlishga, boshqalar tomonidan tan olinishga erishishga harakat 
qiladi. Bularning barchasi manfaat orqali oʻtadi.  

Yuqoridagilardan tashqari guruhiy manfaatlar ham mavjud boʻlib, u umumiy 
manfaatlarni nazarda tutadi. Ayniqsa, kasbiy va siyosiy manfaatlar bunda 
muhimdir.Ijtimoiy manfaatlar sosiumning bir maromda, sikinishlarsiz va larzalarsiz 
rivojlanish hamda ijtimoiy tartibni saqlanishda koʻproq namoyon boʻladi. Davlat 
manfaatlari siyosiy tartib, xavfsizlik va iqtisodiy samaradorlik orqali nufuzli 
ahamiyat kasb etadi.      

Manfaat fenomeni nafaqat hamkorlik va umumiy manfaatlar bilan, balki 
raqobat va nizolar bilan ham bogʻliqligini unutmaslik kerak. 

Intuisiya (lot. intuitio - “nigoh solish”) - insonning ilhomlanish, oʻziga xos 
shuurdagi yorishish, bir lahzalik ongsiz xulosa qilish asosida atrof vaziyat va 
hodisalar mohiyatiga kirib borish va idrok etish qobiliyatidir. Intuisiya tajribadan 
oldin kelishi tufayli tasavvur va empatiya (boshqalarning kechinmalarini oʻzinikiday 
his etish) mahsuli ham boʻlishi mumkin. Shuning uchun intuisiya bazan oldindan his 
etish ham deyiladi. Bunda insonning voqelik mohiyatiga “teshib yuborgudek” nigoh 
solish, nigoh bilan uning ichiga kirish, lahzalik tushunish aks etadi.  

Fanda intuisiya hodisasi turli davrlar mutafakkirlari qarashlarida insonning 
sezish va bilish faoliyatiga bogʻliq fenomen sifatida baholangan. Xususan Platon 
(“gʻoyalar haqidagi nazariya”), Dekart (“aniq va etiborli idrok”), Gegel (“yorugʻlik 
kabi aniq, ammo hissiy bilish”), A.Bergson (“bevosita instinktiv xulq-atvor”), 
Z.Freyd (“ijodning yashirin, ongsiz, dastlabki tamoyili”) tarzida sharhlangan. 

Ruhshunoslikdv intuisiya ongli nazoratdan tashqarida kechadigan, lekin 
kelajakka yoʻnalgan old tuygʻu deb baholanadi. K.Yung uni oldindan his qilish deb 
baholaydi [9]. Shu manoda murakkab aqliy faoliyat jarayonida ham intuisiya muhim 
ahamiyat kasb etadi. Masalan, shaxmat tarixida eng iqtidorli shaxmatchilar, xususan 
jahon chempionlari Kapablanka, M.Tal, Alexin ijodida bu aniq koʻzga 
tashlanganligi takidlanadi [5]. 

Sosiologiyada sosial intuisiya tushunchasi borgan sari keng tarqalmoqda. 
Bunda intuisiya ijtimoiy hodisalarni empirik va oldindan mantiqiy tahlil qilmasdan 
oldin tushunish va prognozlash sifatida talqin qilinadi. Bundan tashqari, 
sosiologiyada yashirin tendensiyalar tushunchasi ham mavjud. Bunda muayyan 
axborot uni qismlarga ajratgan holda qarab chiqilmaydi. Buning oʻrniga oldingi 
tajribaga, bazan bilimlarga tayangan holda voqea va hodisalarning ehtimoliy 
kechishi taxmin qilinadi. Shularga qaramay, intuisiyaga tayanibgina qolmasdan, 
uning amaliy qoʻllanishi mantiqiy tahlil va empirik malumotlarga ham asoslanishi 

zarur. Hozirgi davrda intuisiyaning kompyuter imitasiya dasturlari ishlab chiqilgan 
boʻlib, suniy intellektning moslashtirilgan dasturlari va algoritmlari 
loyihalashtirilmoqda.          

Intellekt (lot. intellectus – “idrok, aql”) - insoniy idrok, tafakkur, aql va 
zakovotdir. Inson intellekti aqliy idrok orqali oʻzini oʻrab turgan tabiiy, ijtimoiy, 
texnologik va ruhiy reallikka diqqat qiladi, nazar soladi. U oʻzining xotirasi, 
tafakkuri yordamida oʻziga va boshqalarga tegishli boʻlgan xulq-atvor va xatti-
harakat sodir etadi. Bundan tashqari inson intellekti uning hissiy dunyosi bilan ham 
bogʻliq. Tasavvur va his etish orqali u tirik tafakkur tarzida faoliyat yuritadi. Shu 
jihatdan u suniy intellekt (SI) dan farqlanadi.   

Bugungi axborotlashgan global dunyoda intellektning axboriy jihatiga alohida 
etibor qaratilmoqda. Shu manoda intellekt axborotni oʻzlashtirish, qayta ishlash va 
tadbiq etish qobiliyati deb ham talqin qilinmoqda. Shunisi ham borki, intellekt tez 
oʻzgarayotgan reallikka, uning dinamik vaziyatlariga va muammolariga tez 
moslashishgina emas, balki bunda aniq natija, samara va yutuqqa erishish degan 
mazmunda pragmatik talqin qilinmoqda. Sir emaski, intellekt universal xususiyatga 
ega. U inson faoliyatining, avvalo uning bilish bilan bogʻliq xatti-harakatlarining 
markaziy funksiyasini bajaradi. Shu qobiliyat tufayli shaxs malum qarorlar qabul 
qiladi, atrof reallikga tasir oʻtkazadi.  

Shuni alohida takidlash zarurki, biz yuqorida qarab oʻtgan “7 I” formulasida 
intellekt yakunlovchi, birlashtiruvchi, umumlashtiruvchi va integrallashtiruvchi 
mazmun kasb etadi. Intellektda mazkur formulada aks etvchi indikatorlar - instinkt, 
intuisiya, manfaat, impuls, intensiya va ideal har biri oʻz oʻrnida va barchasi 
birgalikda universallik, uygʻunlik va tizimlilik kasb etadi. Aytish mumkinki, mazkur 
muvozanatni oʻzining intellektual faoliyatida shakllantira olgan va undan garmonik 
tarzda foydalana olgan inson mukamallik tomon boradi. 

Xoʻsh, insonning tabiiy aqli va suniy intellekt oʻrtasida qanday farqlar bor va 
oʻxshash jihatlari mavjud?  

Birinchidan, SI da intellekt inson aqliga yaqinlashadi. Ilon Mask va boshqa 
mutaxassis va ishbilarmonlarning takidlashicha, SI mazkur sohada yaqin yillarda 
hatto ustunlikka ham erishishi mumkin. Ayrim sohalarda bu hozirning oʻzida koʻzga 
tashlanmoqda.  

Ikkinchidan, masala bunda umuman aql tushunchasining, ayniqsa uning 
kognitiv, yani bilish funksiyasi muammolari bilan bogʻliqdir. Aslida, inson xamma 
narsani bilolmaydi. Inson buni chuqur anglar ekan, bundan qoniqmaslik kayfiyatida 
boʻladi.  

Birinchi va asosiy farq shuki, inson tirik xilqat sifatida ijod qiladi, ayniqsa u 
ilmiy-ijodiy tafakkurga ega. Albatta, birvarakayiga hamma narsalar haqidagi barcha 
bilimlarga ega fan mavjud emas. Umumiy tarzda aytish mumkinki, bugungi kunda 
koʻplab fanlar, jumladan sosiologiya keng va tor manoda oʻz tafakkur doirasini 
kengaytirib bormoqda. Keng manoda u ijtimoiy reallikning abadiy muammolari 
(eternal problems of Univers) bilan shugʻullanadi. Tor manoda sosiologiya insonlar 
oldida turgan eng hayotiy savollarga (vital questions) javob topish bilan 
shugullanadi. Demak, ijtimoiy fikriyot hozirgi fan yutuqlari, xususan SI fonida 



351 
 

qandaydir mavhum boʻlib qolgan dunyoqarash emas. Olimlar hech qachon mukamal 
bilimlarni egallashga davo qilmagan. Ular tirik insonga xos boʻlgan tan olish, yani 
nafaqat bilganini, balki bilmaganini ham oʻz gardaniga olib, keyingi izlanishlarni 
davom ettirishdek pozitiv tafakkur egalaridir. Shu manoda mukammal SI yaratish 
gʻoyasi va amaliyotiga bir qadar tanqidiy-ijodiy yondashish zarar qilmaydi. 

Yuqori darajadagi Suniy intellekt ishlanmalarini olib boruvchi OpenAI, 
Google, Anthropic, xAI va Meta  va boshqa ishlab chiqaruvchilar hozirda inson 
imkoniyatlaridan ustun boʻlgan “umumiy suniy intellekt”, yani AGI ni yaratish 
bobida raqobat olib borilmoqda deb hisoblaydilar. Aytish mumkinki, oʻziga xos “SI 
poygasi” boshlangan.  

Xoʻsh, bunday kurashga kirisha olmagan markazlar va mamlakatlarning 
imkoniyatlari qanday? Bu kabi mamlakatlardagi kompaniyalar mavjud 
ishlanmalarni umumlashtirish va oʻzlashtirish hamda turli sohalarga tadbiq qilishga 
urinmoqdalar. Lekin, nima boʻlganda ham, eng ustuvor darajani mazkur yoʻnalishda 
milliy darajada hukmronlikka erishish orqali egallash mumkin. Raqobat kurashida 
hozirgi davrda AQSh va Xitoy etakchilik qilmoqda. 

Ammo, bu sohadagi vaziyatga nisbatan jamoatchilikning fikri qanday? 2010 
yilda Ispaniyada asos solingan va hozirgi kunda butun dunyoda xizmat 
koʻrsatadigan hamda SI instrumentlarini, xususan tasvirlar, shablonlar va 
videomahsulotlar ishlab chiqadigan Freepic texnologik kompaniyasi tomonidan 
oʻtkazilgan sosiologik tadqiqotlar malumotlari etiborga molikdir. Ularga koʻra, 
amerikaliklarning ¾ qismi, yani 77 % dan ortigʻi kompaniyalar SI ni sekinroq tarzda 
va kamroq xatoliklar bilan rivojlantirishlarini xohlashar ekan. Ular bunday boʻlishini 
hatto muhim kashfiyotlarni sekinlatib boʻlsada maqul koʻrishar ekan [11]. Aksincha, 
faqatgina 23 % amerikaliklar keskin yangiliklar qilish yoʻlida SI ning tez rivojlanishi 
tarafdori boʻlishgan. Koʻrinadiki, kompaniyalar rahbarlari, sarmoyadorlar va 
texnologik markazlar “SI poygasi”ni hayot-mamot masalasi sifatida talqin qilishga 
urinishlariga qaramay, koʻpchilik odamlar SI tezkorlik bilan emas, balki toʻgʻri 
rivojlanishi tarafdori boʻlishmoqda. 

Mazkur tendensiya turli yoshlar guruhlari uchun ham xosdir, garchi boshqa 
ayrim farqlar koʻzga tashlansada. Xususan, bebi-bumerlar avlodi vakillarining 91 % 
i SI ning biroz sekinroq rivojlanishi tarafdori boʻlishsa, milleniallar avlodi vakillari 
uchun bu koʻrsatkich 63 % ni tashkil etar ekan. Shu vaqtning oʻzida Z avlod vakillari 
koʻrsatkichi 74 % ni tashkil etadi. Bu tabiiy, zero mazkur avlod vakillari eng yoshi 
boʻlib, raqamli muhitga chuqurroq moslashayotgan demografik guruh hisoblanadi 
[11]. Yuqoridagilardan koʻrinadiki, odamlar qancha yosh boʻlsa, shunchalik SI 
tarafdorlari boʻlib chiqmoqdalar.       

Annotatsiya. Maqolada emotsional intellektning talabalarda o‘quv 

motivatsiyasini shakllantirishdagi o‘rni psixologik jihatdan tahlil qilinadi. 
Shaxsning o‘z emotsiyalarini anglashi, ularni boshqarishi va ijtimoiy 
munosabatlarni samarali tashkil eta olishi akademik faollik va motivatsiyaga qanday 
ta’sir ko‘rsatishi yoritiladi. 

Kalit so‘zlar: emotsional intellekt, o‘quv motivatsiyasi, talaba shaxsi, 
akademik faollik, emotsional kompetentsiya, motivatsion barqarorlik. Zamonaviy 
oliy ta’lim tizimi oldida turgan muhim vazifalardan biri – talabalarning nafaqat bilim 
olishini, balki ularning shaxsiy-psixologik salohiyatini rivojlantirishni 
ta’minlashdir.  

Globallashuv, raqamli texnologiyalar va bilimlar iqtisodiyotining jadal 
rivojlanishi oliy ta’lim tizimi oldiga nafaqat raqobatbardosh mutaxassislarni 
tayyorlash, balki ularning shaxsiy, ijtimoiy va psixologik kompetensiyalarini ham 
rivojlantirish vazifasini qo‘ymoqda. Zamonaviy mehnat bozori sharoitida 
mutaxassisning muvaffaqiyati faqat kasbiy bilim va ko‘nikmalar bilan emas, balki 
o‘z emotsiyalarini anglash va boshqarish, boshqalar bilan samarali muloqot qilish, 
murakkab vaziyatlarda to‘g'ri qaror qabul qilish hamda ichki motivatsiyani saqlab 
qolish qobiliyati bilan ham belgilanadi. Shu sababli emotsional intellektni shaxsning 
akademik va kasbiy rivojlanishini ta’minlovchi muhim psixologik resurs sifatida 
o‘rganishga bo‘lgan ilmiy qiziqish tobora ortib bormoqda. 

Oliy ta’limda talabalarning o‘quv motivatsiyasini shakllantirish va 
barqarorlashtirish masalasi ham psixologiyaning muhim tadqiqot yo‘nalishlaridan 
biridir. O‘quv motivatsiyasi talabaning ta’lim faoliyatiga munosabati, bilimlarni 
egallashga bo‘lgan ehtiyoji, maqsadga yo‘nalganligi, o‘quv faoliyatidagi faolligi va 
o‘zini o‘zi boshqarishi bilan bevosita bog‘liq bo‘lgan murakkab psixologik hodisa 
sifatida namoyon bo‘ladi. Shuning uchun o‘quv motivatsiyasini faqat tashqi 


